
1 

 

Boshqaruv aʼzolari: 

B. Joʻrayev 

Sh. Muhitdinov   

A. Raxmanov   

S. Shamsiddinov  

M. Arslonov   

O. Toʻrajonova          

 I. Salidjanov         

 

  Bank Boshqaruvining  24-fevral 2023-yildagi 107-son qaroriga ilova 

“Hamkorbank” ATBda garovga olingan mulklar bilan ishlash TARTIBI 

1-bob. Umumiy qoidalar 

2-bob. Vakolatlar 

3-bob. Kredit taʼminotidagi mulkni qisman chiqarish 

4-bob. Kredit taʼminotidagi mulkni boshqa mulkka almashtirish 

5-bob. Garovdagi mulkning sugʻurta hodisasi sababli shikastlanishi 

6-bob. Garovdagi mulklar boʻyicha boshqa harakatlar 

7-bob. Yakuniy qoidalar 

1-bob. Umumiy qoidalar 

1. Mazkur Tartib Oʻzbekiston Respublikasining “Garov toʻgʻrisida”gi Qonuni, “Hamkorbank” 

ATB (keyingi oʻrinlarda – Bank deb yuritiladi) Ustavi, "Hamkorbank" ATBda garov bilan ishlash 

tartibi toʻgʻrisida”gi nizom, Kredit siyosati hamda boshqa qonunchilik hujjatlari va ichki qoidalarga 

asosan ishlab chiqilgan boʻlib, bank tomonidan garovga olingan mulklar bilan ishlash, shuningdek 

ajratilgan kredit taʼminotiga qabul qilingan garov mulklarini kreditning asosiy qarzi qoldigʻiga 

mutanosib ravishda bosqichma-bosqich garovdan chiqarish yoki garov narsasini almashtirish 

qoidalarini belgilab beradi.   

2. Mazkur Tartibda quyidagi asosiy tushunchalardan foydalaniladi: 

garov – garovga qoʻyuvchining garovga oluvchiga mol-mulkni unga boʻlgan huquqni 

majburiyatlarni taʼminlash uchun berishi;  

garov harakatlari – aktiv taʼminoti uchun garovga olingan garov narsasini almashtirish, 

aktiv taʼminoti uchun garovga olingan mulkni aktivning qisman soʻndirilganligi sababli qisman 

ozod qilish, garov narsasining egalik huquqini oʻzgartirish, garov narsasini boshqarish boʻyicha 

notarial idoralar tomonidan ishonchnoma olish uchun ruxsat xati taqdim qilish; 

kredit qoldigʻi – joriy kredit, lizing, faktoring, bank kafolati, savdoni moliyalashtirish 

asosida import akkreditivlarining soʻndirilmagan qismi;  

kredit mutaxassisi – Yuridik mijozlarga xizmat koʻrsatish boʻlimi, Chakana xizmatlari 

boʻlimi, bank xizmatlari ofisi (BXO) mutaxassisi;   

yirik tavakkalchilik —  bank birinchi darajali kapitalining 10 foizi va undan yuqori boʻlgan 

bir qarz oluvchi yoki oʻzaro aloqador qarz oluvchilar guruhi uchun tavakkalchiliklar; 

navbatdagi garov — garovda turgan mol-mulkni garovga qoʻyuvchi tomonidan oʻzga 

shaxsga (garovga oluvchiga) boshqa talablarni taʼminlash uchun berish.   

2-bob. Vakolatlar 

. . .  

31. Kredit qoldigʻidan qaʼtiy nazar kredit taʼminotidagi garov narsasi depozitga 

almashtirilishi bank tarmoqlari Kredit komissiyasi tomonidan koʻrib chiqiladi.   

Shuningdek, garov mulki uchinchi shaxsga tegishli boʻlib, garovdagi mulkni saqlab qolish 

maqsadida mulk egasi tomonidan kreditni mulkning baholangan qiymati miqdoridagi qismi 

soʻndirilgan taqdirda, mazkur mulkni garovdan chiqarish bank tarmoqlari Kredit komissiyasi 

tomonidan koʻrib chiqiladi.  

. . .  

3-bob. Kredit taʼminoti uchun garovga qoʻyilgan mulkni garovdan qisman ozod 

qilish 

12. Quyidagi hollarda kredit taʼminotidagi mulkni qisman garovdan ozod etish mumkin 

emas: 

a) kredit taʼminotidagi mulk qisman garovdan ozod etilgandan soʻng kreditning garov 

bilan taʼminlanganlik darajasi bank ichki qoidalarida belgilab qoʻyilgan meʼyor talablari 

bajarilmaganda; 

b) kredit taʼminotida qolayotgan mulklar mulk monitoringi natijasida yaroqsiz holatga 

kelganligi aniqlanganda; 

c) kredit taʼminotidagi mulk qisman garovdan ozod etilgandan soʻng garovda qolayotgan 

dastgoh, kafillik, sugʻurta polislarining kredit taʼminotidagi ulushi 30 foizdan ortib ketganda 

(Kredit qoʻmitasi tomonidan istisno tariqasida ruxsat berilishi mumkin); 

d) kredit ajratilishida Bosh bank vakolatli organining qarori/ruxsat xati bilan garovdan 

toʻliq, qisman yoki alohida ozod etilishi qaʼtiyan man etilganda;   

e) bank tarmoqlari tomonidan mustaqil koʻriladigan garov harakatlari loyihalarida 

qarzdorning joriy kreditlari oxirgi 6 oy davomida kredit toʻlovlari oydan-oyga oʻtib toʻlanganda;  

f) qarzdor yoki mulk egasi tomonidan mulk hamda boshqa monitoringlarni oʻtkazish 

imkoniyati yaratib berilmaganda; 

g) kredit taʼminotida qolayotgan mulk egalari, shu jumladan kafil tomonidan rozilik 

berilmaganda; 

h) yaxlit mulkning bir qismini garovdan chiqarib berish soʻralganida garovda qolayotgan 

qismini taqiqdan chiqarilayotgan qismisiz foydalanish va realizatsiya qilish imkonsiz boʻlgan 

hollarda; 

i) qonunchilik hujjatlarida nazarda tutilgan boshqa hollarda. 

13. Kredit taʼminotidagi mulkni qisman garovdan ozod etish uchun quyidagi hujjatlar mijoz 

tomonidan taqdim etiladi: 

a) qarzdorning asoslantirilgan murojaatnomasi; 

b) qarzdorning vakolatli organi roziligi; 

c) garovda qolayotgan mulk egasining (taʼsischilarining) hamda kredit taʼminoti uchun 

taqdim etilgan kafil egasining (taʼsischilarining), kredit qaytmaslik xatari yuzasidan 

sugʻurta polisi taqdim etgan sugʻurta kompaniyasining vakolatli organi roziligi (Kredit 

taʼminotidagi boshqa mulklar kredit qoldigʻi uchun 125 foizidan ortiq taʼminot boʻlgan 

holatlar bundan mustasno); 

d) zarur hollarda qarzdor korxonaning vakolatli organlari roziligi. 

14. Mijoz tomonidan taqdim etilgan hujjatlarni kredit mutaxassisi qabul qilib olib, shu 

kunning oʻzida qarzdorning arizasini roʻyxatga olinishini taʼminlaydi hamda bir bank ish kuni 

davomida barcha hujjatlarni EHA tizimi orqali monitoring mutaxassisiga yuboradi.  

15. Monitoring mutaxassisi garovda qolayotgan mulklar boʻyicha mulklarni koʻzdan 

kechirgan holda mulk monitoringi oʻtkazadi hamda monitoring dalolatnomasi va mulklarning 

fotosuratlarini RS-loans dasturiga biriktiradi. Agar oxirgi marta oʻtkazilgan mulk monitoringi 

mijoz tomonidan qisman garovdan ozod etish loyihasi yuzasidan hujjatlar taqdim qilingan kunga 

qadar 3 (uch) oy ichida oʻtkazilgan boʻlsa, qayta mulk monitoringi oʻtkazilishi shart emas. 

Garovda qolayotgan mulklarning holati yaxshi boʻlgan taqdirda mijozning pul oqimlari, 

moliyaviy holati, agar mavjud boʻlsa kafilning moliyaviy holati, mijoz tomonidan kreditni toʻlov 

intizomi (kech qolib toʻlangan toʻlovlar boʻyicha kechikish sabablari yoritiladi), garovda 

qolayotgan mulklarga chegirma (diskont) qoʻlanilgan holda yetarliligi tahlil qilinadi va 1-ilovaga 

asosan xulosa tayyorlanib, EHA tizimi orqali bank tarmogʻi Kredit komissiyasiga muhokamasiga 

taqdim qilinadi. Mazkur bandda koʻrsatib oʻtilgan vazifalar monitoring mutaxassisi tomonidan 

barcha hujjatlar qabul qilib olingandan soʻng 3 (uch) bank ish kunida amalga oshiriladi.  

. . .  

21. Garovdagi mulk qisman garovdan chiqarishga ruxsat berilganda Bek ofis administratori 

tomonidan notarial idoraga garovdagi mulkni taqiqdan chiqarish boʻyicha aloqa xati tayyorlanadi 

va imzolatib yuboriladi. (Bank dasturlari orqali taqiqdan yechilgan holatlar bundan mustasno). 

Mazkur aloqa xati skanerlangan holda RS-loans dasturiga Ctrl+shift+F5 tugmasi orqali 

biriktiriladi. Soʻngra ushbu mulk RS-loans dasturida garovdan chiqim qilinadi va garov reestridan 

oʻchiriladi.   

22. Garovdagi mulkni taqiqdan ozod qilish boʻyicha ruxsat xatlari kredit toʻliq yoki qisman 

soʻndirilgan kundan keyingi amaliyot kunida amalga oshiriladi.  

4-bob. Garov narsasini almashtirish 

23. Quyidagi hollarda garov narsasini almashtirish mumkin emas: 

a)   kredit qoldigʻi 600,0 million soʻmgacha (shu jumladan 600 million soʻm) boʻlgan 

kreditlarda kredit taʼminotiga taqdim etilayotgan mulk navbatdagi garov boʻlganda;   

b) qoldigʻi 600,0 million soʻmdan yuqori boʻlgan kreditlarda kredit taʼminotiga taqdim 

etilayotgan mulk Bosh bank baholash guruhi tomonidan garovga olmaslik boʻyicha tavsiya 

berilgan yoki salbiy xulosa taqdim etilgan boʻlsa.  

c) kredit taʼminotidagi koʻchmas mulk, transport vositalari, maxsus vositalar, depozit 

(omonat), tilla buyumlar oʻrniga dastgoh, kafillik, sugʻurta polisi taqdim etilganda. Qoldigʻi 600,0 

million soʻmdan yuqori boʻlganda Kredit qoʻmitasi tomonidan koʻrib chiqiladi;  

d) kredit taʼminotida qolayotgan mulklar mulk monitoringi natijasida yaroqsiz holatga 

kelganligi aniqlanganda; 

e) garov narsasi almashtirilgandan soʻng kredit qoldigʻiga nisbatan garovdagi mulklar 

bank ichki qoidalarida belgilab qoʻyilgan taʼminot qiymati bilan taʼminlanmaganda; 

f) garov narsasi almashtirilgandan soʻng garovda qolayotgan dastgohlar, kafilliklar, 

sugʻurta polislarning kredit taʼminotidagi ulushi 30 foizdan ortib ketganda (Kredit Qoʻmitasi 

qaroriga asosan istisno tariqasida koʻrib chiqilishi mumkin). 

g) Bosh bank Kredit qoʻmitasining qarori/Anderrayterning kredit ajratilishiga ruxsat 

xatida garovdan toʻliq, qisman yoki alohida ozod etilishi qaʼtiyan man etilganda; 

h) qarzdor tomonidan belgilangan tartibda monitoring oʻtkazish yoki mulk egasi 

mulklarni monitoring qilish imkoniyati yaratib berilmaganda; 

i) kredit taʼminotida qolayotgan mulk egalarining roziligi berilmaganda; 

j) kredit taʼminotidagi kafillik taqdim etilgan korxona, YATT faoliyati tugatilganda yoki 

vaqtinchalik toʻxtatilganda (Kafillik miqdori kredit qoldigʻining 125 foizidan koʻp boʻlgan 

holatlar bundan mustasno); 

k) qarzdor tomonidan faqat bir sohaga yoʻnaltirilgan mulklar kredit taʼminoti taqdim 

etilganda (tor doiradagi, misol uchun Temir yoʻlga tegishli yuk vagonlari, Elektr tarmoqlari 

korxonalariga tegishli elektr shitlar va h.k.), Kredit qoʻmitasi tomonidan ruxsat berilgan holatlar 

bundan mustasno; 

l) yaxlit mulkning bir qismini garovdan chiqarib berish soʻralganida garovda qolayotgan 

qismini taqiqdan chiqarilayotgan qismisiz foydalanish va realizatsiya qilish imkonsiz boʻlgan 

hollarda; 

m) qonunchilik hujjatlarida nazarda tutilgan boshqa hollarda. 

24. Garov narsasini almashtirish uchun mijoz tomonidan quyidagi hujjatlar taqdim etiladi: 

a) qarzdorning asoslantirilgan murojaatnomasi; 

b) garovga taqdim etilayotgan mulkning hujjatlari; 

c) garovda qolayotgan mulk egasining (taʼsischilarining) hamda kredit taʼminoti 

uchun taqdim etilgan kafil egasining(taʼsischilarining), kredit qaytmaslik xatari yuzasidan 

taqdim etilgan sugʻurta polisi taqdim etgan sugʻurta kompaniyasining vakolatli organi 

roziligi (Kredit taʼminotidagi boshqa mulklar kredit qoldigʻi uchun 125 foizidan ortiq 

taʼminot boʻlgan holatlar bundan mustasno). “Tadbirkorlikni rivojlantirish kompaniyasi” 

AJ kafilligi taqdim qilingan kreditlarda “Tadbirkorlikni rivojlantirish kompaniyasi” AJ ning 

rozilik xati olinishi shart; 

d) garovga taqdim etilayotgan mulk egasining (taʼsischilarining) roziligi; 

e) zarur hollarda qarzdor korxonaning vakolatli organlari roziligi. 

 

. . .  

6-bob. Garovdagi mulklar boʻyicha boshqa harakatlar 

. . .  

60. Garov harakati boʻyicha loyihalar quyidagi muddatlarda koʻrib chiqiladi: 

- loyihalar kredit komissiyasi tomonidan 2 bank ish kunida; 

- Qoldigʻi 600,0 million soʻmdan 1,2 mlrdgacha loyihalar monitoring mutaxassisi 

tomonidan hujjat taqdim qilingan kundan boshlab 2 bank ish kuni davomida; 

- kredit qoldigʻi 1,2 mlrd. soʻmdan 3,0 mlrd.gacha boʻlgan loyihalar monitoring 

mutaxassisi tomonidan hujjat taqdim qilingan kundan boshlab 3 bank ish kuni 

davomida;   

- kredit qoldigʻi 3,0 mlrd. soʻmdan 6,0 mlrd. soʻmgacha boʻlgan loyihalar monitoring 

mutaxassisi tomonidan Kreditlarni monitoring qilish boshqarmasiga hujjat taqdim 

qilingan kundan boshlab 4 bank ish kuni davomida; 

- kredit qoldigʻi 6,0 mlrd. soʻmdan 10,0 mlrd. soʻmgacha boʻlgan loyihalar monitoring 

mutaxassisi tomonidan Kreditlarni monitoring qilish boshqarmasiga hujjat taqdim 

qilingan kundan boshlab 5 bank ish kuni davomida; 

- kredit qoldigʻi 10,0 mlrd. soʻmdan yuqori boʻlgan loyihalarni Kredit qoʻmitasi 

muhokamasiga kiritish muddati monitoring mutaxassis tomonidan Kreditlarni 

monitoring qilish boshqarmasiga hujjat taqdim qilingan kundan boshlab 5 bank ish kuni 

davomida.   

. . .  

7-bob. Yakuniy qoidalar 

61. Ushbu Tartib Korporativ kreditlarni monitoring qilish boʻlimining asosiy hujjati 

hisoblanib, Tartib koʻrsatmalariga toʻliq amal qilish monitoring xodimlari, administratorlar va 

kredit mutaxassislari zimmasiga yuklatiladi.  

62. Kreditlar taʼminoti uchun garovga olingan mulklar boʻyicha ushbu Tartibda koʻrsatib 

oʻtilgan amaliyotlar boʻyicha vakolatli organlar tomonidan qabul qilingan (rozilik berilgan yoki 

rad etilgan) qaror qabul qilingan kundan boshlab 1 (bir) bank ish kuni muddatda Bek ofis 

administratori tomonidan aloqa kanallari orqali qarzdorga qaror mazmuni aks ettirilgan aloqa xati 

yuboriladi.   

63. Tartib talablarining buzilishida aybdor boʻlgan shaxslar qonunchilik hujjatlari hamda 

bankning ichki qoidalariga muvofiq javobgar boʻladilar. 

64. Mazkur Tartib bilan tartibga solinmagan masalalar amaldagi qonunchilik hujjatlari bilan 

hal etiladi. 

65. Bank xodimlari tomonidan mazkur ichki qoida  bilan tartibga solinadigan 

munosabatlarda yuzaga kelgan va yuzaga kelishi mumkin boʻlgan korrupsiyaga oid 

huquqbuzarliklar aniqlanganda yoki sodir etilishiga shubha tugʻdirgan har qanday holatlar haqida  

bankning joylardagi Komplayens nazorat departamentini xabardor qilishi shart. 

66. Oʻzbekiston Respublikasining amaldagi qonunchilik hujjatlari talablari oʻzgargan 

taqdirda, tartibga oʻzgartirishlar kiritilgunga qadar qonunchilik normalaridan kelib chiqqan holda 

ish yuritiladi. 

67. Ushbu Tartibda nomi koʻrsatib oʻtilgan tarkibiy tuzilmalar, bankning tashkiliy tuzilmasi 

oʻzgarishi yoki boshqa tarkibiy boʻlimlarga ajratilgan taqdirda, mazkur tartibda belgilangan 

vazifa, majburiyatlarni bajarilishi shu funksiya va vazifalar yuklatilgan tarkibiy tuzilmalar 

tomonidan amalga oshiriladi. 

68. Ushbu Tartibga masʼul boʻlgan bank tarkibiy tuzilmasi tomonidan har yili 1-fevralga 

qadar hujjatni aktualligi, qonunchilik hujjatlariga, bankdagi tashkiliy oʻzgarishlarga muvofiqligi 

yuzasidan inventarizatsiyadan oʻtkazilishi va bu haqda Komplayens nazorat departamentiga 

maʼlumot berilishi lozim.   

 

 

Korporativ kreditlarni monitoring  

qilish boʻlimi boshligʻi:                                                                        ___________ 

 

Huquqshunos 

 

___________ 

 

 

Mazkur hujjat loyihasi “09” fevral 2023 yilda Bankning elektron hujjat aylanishi 

tizimi orqali ichki qoidalarni koʻrib chiqish ishchi guruhi bilan kelishilgan. 

 

 Ishchi guruhi kotibi                                                                      

 Metodologiya sektori mutaxassisi                                           _______________ 

 

 

  


